GRADE V
PROYEKTO: ANG PAMAMAHALA NG MGA AMERIKANO

ALAMIN MO

Ang mga Amerikano ay nagpakilala ng maraming pagbabago sa Pilipinas lalong-
lalo na sa pamamahala ng pamahalaan.

Mapag-aaralan mo sa modyul na ito ang dalawang uri ng pamamahalang itinatag
ng mga Amerikano — ang pamahalaang militar at pamahalaang sibil. Matatalakay mo ang
mga pagbabagong nagawa ng pamahalaang militar at pamahalaang sibil sa ating bansa.
Makikilala mo ang mga Amerikano at mga Pilipinong nanungkulan sa panahong ito.
Inaasahang matutuhan mo ang mga kaalaman at tatapusin mo nang may kasiyahan ang
mga gawain.

PAGBALIK-ARALAN MO

Natatandaan mo pa ba na ang mga Espanyol ay nagtatag ng mga pamahalaang
lokal sa mga lalawigan, bayan at barangay? Anu-ano ang mahahalagang kaalaman
tungkol dito? Sagutin ang bawat tanong sa iyong kwaderno.

1. Ano ang tawag sa mga lalawigang payapa?

a d

2. Ano ang tawag sa mga lalawigang hindi payapa?

r m n

a - r

4. Sino ang hamuno sa isang corregimiento?

r g 0

5. Ano ang tawag sa tanggapan ng namuno ng isang pueblo?

n P

6. Sino ang namuno sa isang pueblo?

b n r i

7. Ano ang tawag sa pamahalaan sa isang lungsod?

n m n

8. Sino ang namuno sa isang lungsod?

9. Sino ang namuno sa isang barangay?

a a e a a a

10. Ano ang dahilan kung bakit itinatag ng Espanya ang pamahalaang sentral sa
Pilipinas?

PAG-ARALAN MO

Bago matapos ang ika-19 na dantaon, napagtuunan ng interes ng Estados Unidos
ang ating bayan. lIka-4 ng Abril 1898 nang ihanda ng Gobernador-Heneral ang
pamahalaan para sa pagsalakay ng mga Amerikano.

Kailan nagsimula ang pamahalaang militar na itinatag ng mga Amerikano?

Noong Agosto 14, 1898, nagsimula ang pamahalaang militar na itinatag ng mga
Amerikano. Ang mga namuno ay tinawag na military governor. Ang unang nanungkulan
ay si Heneral Wesley Merritt na puno ng sandatahang lakas ng Estados Unidos sa
Pilipinas. Ang sumunod ay si Heneral Elwell Otis na nanungkulan mula 1898 hanggang
1900 at ang pinakahuli ay si Heneral Arthur MacArthur mula 1900 hanggang 1901.

Ano ang pangunahing tungkulin ng pamahalaang militar?

Ang pangunahing tungkulin ng pamahalaang militar ay ang tiyakin ang
pagtanggap ng mga mamamayang Pilipino sa pananakop ng mga Amerikano. Ginawa
nila ito sa pamamagitan ng pagpapalaganap ng katahimikan at kaayusan sa buong bansa.

Anu-ano ang mga pagbabagong nagawa ng pamahalaang militar?

Ang mga pagbabagong nagawa ng pamahalaang militar ay ang sumusunod:

1.

Pagtatag ng Korte Suprema bilang pinakamataas na hukuman sa bansa. Anim
na Pilipino at tatlong Amerikano ang bumuo nito. Si Cayetano Arellano na
isang Pilipino ang kauna-unahang punong mahistrado. Ang Hukumang Unang
Dulugan at Hukumang Munisipal ay itinatag din.

Pagtatag ng pamahalaang munisipal sa pamamagitan ng paghalal sa mga
pinunong Pilipino. Ang Baliwag, Bulacan ang unang bayang nagsagawa ng
halalan sa ilalim ng pamamahala ng mga Amerikano.

Pagtatag ng pamahalaang lalawigan sa mga lalawigang tumanggap sa
kapangyarihan ng mga Amerikano. Hinirang na gobernador ang mga dating
gerilya tulad ni Heneral Martin Delgado ng lloilo.

Pagtatag ng paaralang pampubliko sa Pilipinas. Ang mga guro ay mga
sundalong Amerikano. Ang Manila High School ang unang mataas na
paaralang pampubliko sa Pilipinas.

Pagbukas ng mga paaralang bokasyonal para maibalik ang mataas na
pagtingin sa gawaing manwal o kamay.

Pagbukas muli ng daungan ng Maynila at pagpapatupad ng mga taripang
Espanyol.

Ang pamahalaang militar ay nagwakas noong pagtibayin ng Kongreso ng United
States ang susog na Army Appropriation Act. 1to ay sa mungkahi ni Senador John C.
Spooner ng Wisconsin, U.S.A. Kinakailangang itatag ng mga Amerikano ang
pamahalaang - sibil sa Pilipinas dahil hindi na ito kasama sa badyet ng militar.

Sino ang unang nahirang na Gobernador-Sibil?

Ang unang hinirang na Gobernador - Sibil ng Pilipinas ay si William H. Taft.
Hinirang siya noong ika-4 ng Hulyo, 1901. Bagama’t ipinahiwatig ni Taft na hangarin
niyang ihanda ang mga Pilipino sa pangangasiwa sa pamahalaang demokrasya, maraming
Pilipino ang hindi naniwala sa kanya at nagpatuloy sa pakikipaglaban.

Anu-ano ang mga pagbabago sa pamahalaang-sibil?

Ipinatupad ni Gobernador Taft ang ilang batas para maipasantabi ang kamalayang
makabansa tulad ng mga sumusunod:

1. Batas sa Sedisyon — Napaparusahan ang sinumang magsalita, magtalumpati,
magsulat, maglimbag o mamahagi ng anumang laban sa United States 0 ng
sinumang magtaguyod sa mga pagkilos para sa kasarinlan ng Pilipinas.

2. Batas sa Panunulisan — Pinaparusahan ng mahabang pagkakabilanggo o
kamatayan ang sinumang kaanib o kasapi ng mga sandatahang pangkat na
nakikipaglaban para sa kalayaan. Bandolero o tulisan ang tawag sa mga
Pilipinong ito.

3. Reconcentration Act / Batas ng Sona — Ang mga gobernador ng lalawigan ay
may karapatang sonahin ang mga bayan na may mga taong pinaghihinalaang
gagawa ng hindi mabuti. Sila ay puwersahang tinitipon sa isang lugar na
kontrolado ng mga militar upang masubaybayan ang anumang gawaing
mapanghimagsik. Hindi sila nakakalabas at nakakatanggap ng bisita.

4. Batas ng Bandila — Ipinagbawal ng mga Amerikano ang paggamit o
pagwawagayway ng lahat ng bandila, banderitas 0 anumang sagisag ng mga
kilusang laban sa Estados Unidos. Kabilang dito ang sagisag ng Katipunan ng
1896.

5. Panukalang Batas Blg. 48 — Pinagamit ang mga lokal na diyalekto sa
mababang paaralan upang hadlangan ang pagkakaroon ng isang pambansang
wika na mag-uugnay sa mga Pilipino.

Ang iba pang nanungkulan na gobernador-sibil sa Pilipinas ay ang mga
sumusunod: Luke E. Wright (1904 — 1906); Henry C. Ide (1906); James F. Smith (1906 —
1909); William C. Forbes (1909 — 1913) at Francis Burton Harrison mula 1913
hanggang 1921.

€ e N
|/ /;/ PAGSANAYAN MO

A. Gawin mo ang tsart para maipakita ang mga pagbabago sa pamahalaang-militar at
pamahalaang- sibil. Gawin ito sa iyong kwaderno.

Mga Pagbabagong Naganap
Pamahalaang — military Pamahalaang- sibil
1. Naitatag ang Korte Suprema 1. Napagtibay ang Batas sa Sedisyon
2. 2.
3. 3.
4, 4,
5. 5.
6. 6.

B. Suriin ang bawat tanong at isulat sa kwaderno ang iyong sagot.

1.

Ano ang pangunahing tungkulin ng pamahalaang-militar ng mga
Amerikano?

Sinu - sino ang nanungkulan bilang military governor?
Anu-ano ang naitatag ng pamahalaang-militar sa Pilipinas?

Bakit itinatag ang pamahalaang-sibil sa halip na ipagpatuloy ang
pamahalaang-militar noong 1901?

Anong mga batas ang pinairal ni William Taft para supilin ang
damdaming makabansa ng mga Pilipino?

TANDAAN MO

e [tinatag ng mga Amerikano ang pamahalaang-militar sa Pilipinas para
mapanatili ang katahimikan at kaayusan sa bansa.

e Nagpatupad ng iba’t ibang batas ang mga Amerikano upang supilin ang
makabansang damdamin ng mga Pilipino.

e Ang pamahalaang-sibil ay itinatag ng mga Amerikano sa layunin silang

sanayin ang mga Pilipino sa pamamahala sa isang pamahalaang
demokrasya.

N
ISAPUSO MO

Sa iyong pananaw, mahalaga ba ang kalayaan ng isang bansa? Bakit? Ipaliwanag
at isulat sa iyong kwaderno.

GAWIN MO

Kung ikaw ay sampung taong gulang noong panahon ng Amerikano, ano ang
mararamdaman mo kung sa unang pagkakataon ay magbubukas ang paaralang publiko,
libre at isang Amerikano ang guro mo? Isulat sa kwaderno ang iyong sagot.

Sagutin ang bawat tanong at isulat ang titik ng tamang sagot sa kwaderno.

1. Sino sa sumusunod ang HINDI nanungkulan bilang gobernador-militar?

A. Elwell Otis C. Wesley Merritt
B. William Taft D. Arthur MacArthur

. Alin sa sumusunod ang HINDI ipinatupad ng pamahalaang-militar?
A. Pagtatag ng Korte Suprema
B. Pagbukas dangan ng Maynila
C.  Pagtatag ng pamahalaang municipal
D. Pagbukas ng pribadong paaralan na ang mga guro ay sundalong
Amerikano

Bakit pinalitan ng pamahalaang-sibil ang pamahalaang-militar?
A. Gusto ng mga Pilipino ang kapwa Pilipino
B. Ayaw ng mga Pilipino sa isang gobernador-militar
C. Walang perang gagastusin mula sa Estados Unidos
D. Walang sundalong amerikano ang nais maging gobernador-militar

. Sino sa sumusunod ang HINDI naglingkod bilang gobernador-sibil ng

Pilipinas?
A. Henry Ide C. William Taft
B. Henry Scott D. William Forbes

. Alin sa sumusunod ang HINDI nagpapahiwatig ng sedisyon?

Magsulat tungkol sa hindi pagkakahirang sa mga Pilipinong gerilya
Magtalumpati ukol sa kabutihan ng pamamahala ng mga Amerikano
Magpasimuno ng kilusan para mapatalsik ang mga Amerikano sa
posisyon nila

Maglimbag ng mga poster na nagtatawag sa pagkakaisa ng mga
Pilipino laban sa katiwalian ng mga Amerikano

o owp»

. Ano ang kaparusahang ipapataw sa mga bandolero o tulisan?
A. pagkabilanggo o kamatayan

B. paglunod sa dagat o kamatayan

C. pagputol ng kamay o kamatayan

D. pagbitin ng patiwarik o kamatayan

7. Alin sa sumusunod ang dahilan kung bakit sinosona ang mga Pilipinong
kahina-hinala ang kilos?

madali silang madakip

madaling makita ang mga galaw nila

madaling makita ang mga armas nila

madaling makontrol ang mga galaw nila

COw>

8. Sino ang kauna-unahang Pilipinong naging Punong Mahistrado ng Korte
Suprema?
A. Pablo Ocampo  C. Gregorio Araneta
B. Benito Legarda D. Cayetano Arellano

9. Alin ang unang bayan sa buong Pilipinas ang nagsagawa ng paghalal sa mga
pinunong Pilipino?

Kawit, Cavite

Baliwag, Bulacan

Apalit, Pampanga

San Fernando, La Union

COow>

10. Ano ang tawag sa mga Pilipinong kaanib o kasapi sa mga sandatahang
pangkat na nakipaglaban para sa kalayaan ng Pilipinas?
A. Huk C. Makapili
B. NPA D. Bandolero

PAGPAPAYAMANG GAWAIN

Batay sa iyong mga nakikita o nababasa sa inyong lugar o sa iba pang lugar na
napuntahan mo, isulat ang mga lugar na nakapangalan sa mga Amerikanong nanungkulan
sa Pilipinas. Halimbawa: Taft, Avenue, Manila. Isulat ang mga sagot sa kwaderno.

Maaari mo na ngayong simulan ang susunod na
modyul.

